SAN JUDAS
Introduccion

Huahue'epicaloje na pendjeca San Judas
huacdrara'aca najléo mart purdca'aloji yucuna mart:

Jesucristo i'imaca mari eja'ahud chu huacajé,
ri'imd ina'uqué hueca que caja. Ritaca'a huachaya
pu'uhuaré huala'acare chona. Ripalamane au
Tupana amaro Jesucristo ja'apiyai'imacafio chaje.
Rihuaja Ri'iri Jesucristo, pu'uhuaré huala'acare
chaya huapumi chojé penaje. Ritaca'a i'imaca.
Rejomi rimacdpo'o pifio. Reya ri'ima pifio mari
eja'ahud chu iyamda ina'uqué le'ejé que cala.
Ejomi racho'o je'echu chojé. Ra'apiyatéjena
pendjenami, ajopana hua'até, ja'apatafio pala
richuhuaja ripuraca'alomi. E'iyonaja ajopana
i'imafio, apojé huani napechu i'imacd Tupana
nacu. Nemaqué Jesucristo nacd: “Unca ri'imala
ina'uqué huecd que caja, mari eja'ahua chu
ri'imaqué huacajé. Ripéchuja calé 1i'imari
pajluhuaja ina'uqué e'iyd mequetanaja. E'iyonaja
unca ri'imala rinapona hua'até hueca que caja,”
que nemadjica rinacu. Nemaqué pifio mari que
Tupana nacua: “Paldnija ricd. Unca rihue'epila
pu'uhuaré la'acana. Uncd caja rila'ala nacaje
pu'uhuareni i'imacare hua'até. Mari eja'ahua
chu ina'uqué la'aiid pu'uhuaré. Au huahue'epi
uncad Tupana quefio'Otacarena calé hueca,” que
nemadjica rinacu. “Apala rijhua'atéjena, je'echu
chu i'imacafio, necad ca'ajnd quefio'Otafio hueca,
nacaje mari eja’'ahua chu i'imacare hua'até. Unca

paala huanapona huala'acare au pu'uhuaré.
Uncd Tupana calé quefio'étari huecd. Naquele
unca caja ra'ala rinacojé pu'uhuaré huala'acare.
Ina la'a ind pechu queja pu'uhuaré ind hudtaca
que. Unca Tupana huajalaje hueca richona,” que
nemadjica rinacu. “Piyuqueja hueca i'imajefio
capichacajo liya Tupana palamane au. Unca na
penaje calé Jesucristo taca'ari inauqué chaya,”
que napechu i'imajica apojo huani Tupana pechu
liyd. Nala'aqué caja neco hue'epifio que huani.
Au nala'aqué ajopana ina'uqué mapéchuruna que
najluhua, uncale napechu i'imald napechu que
caja.

Ina'uqué hue'epicaloje quehudacaje purdca'aloji
nacojé penaje San Judas lana'ari mari purdca'aloji
najlo i'imaca. Riyurd caja huajlé. Ri'im& hua-
jlo riyucuna, hua'acd piya huanacojo pajlacaje
purdca'aloji.

Purdca'aloji San Judas huacdra'acare najlo i'imaca
mart:

1 Judas nuc4; Jesucristo hua'até sapajeri nuca;
Santiago e'ehué nuca. Nuhuacara'a mari papera
ijlé. Caja Tupana I'thuapari rijluhua ica ajopana
ina'uqué e'iyaya, 11maca10Je rile'ejena reya pe-
naje. Jesucristo a'ari rinacojo icd, rijhua'atéjena
i'imacale. 2 Tupana hue'epicarena mu'uji caja ica.
Nuhuata jema'aca ra'apiya pald. Nuhuata caja
i'imaca Tupana ja'apiyd, ipechu i'imacaloje pala
rau penaje, ihudtacaloje iqui'ija pecohudcaca rau
penaje.

Nema'aca piya pajlacachina purdca'alo ja'apiya
yucuna mart:

3 Nojena, Iiqui'ija nuhudtacarena, nuhudtajla
papera huacdara'acana ijlo i'imacd, nu'umacaloje
1j16 méqueca Tupana i'imataca huecd capichacajo
liydA yucuna penaje. E'ilyonaja uncda huani
paala ne'iyajena la'acd. Naquele numaje ijlo,
itara'acoloje Tupana purdca'alo chojé caphi penaje.
Riyuricare piyuqueja rile'ejena inauquejlo
rica, hue'emacdloje ra'apiya penaje. 4 Iqui'ija
huani Tupana hudtaca ina'uqué. Naquele
ri'imata ina'uqué capichdcajo liya Jesucristo
palamane au ri'imatd ind capichdacajo liya.
Caphi péchuruna Jesucristo chojé ri'imata
capichacajo liyd, nala'acd piya pu'uhuaré. Re
ina'uqué, pu'uhuaré la'ajefio huani neca. Napajla
huanaquiyana Jesucristo ja'apiyd jema'ajefio
hua'até, nahuacdcoloje najhua'até penaje.
Pu'uhuaré la'ajefio necd, napechu i'imacale:
“Unca japi Tupana huajalaje ina'uqué pu'uhuaré
nala'acare chona.” Mari que nala'acale, nala'a
majopéjari queja Tupana puraca 'alo lana'aquéjami.
Ripuraca'alo lana'aquéjami i'imari Tupana yucuna
huajlo. Tupana palamane huecd; Jesucristo
palamane caja hueca. Huahuacara'ajeri huani caja
rica; Huamina caja ricd. Unca na'ald nanacojo
nacaje rila'acare ina'uquejlo penaje i'imaca.
Jupimi que Tupana purdaca'alo lana'aquéjami
quemacailé cajenanacd marique: “Cajru Tupana
huajdjica necd, iphafio na'apihua huahuacara'ajeri
Tupanajlo. Iphafio caja na'apihua Jesucristojlo
rihuajaje caja cajra. Chapu nala'acare ejeja

rihuajaje neca,” que rimaca nanacu.

5 Chuhua nu'umajica pifio apa'amd yucu
ijlo. Caja jema'a riyucuna i'imaca. E'iyonaja
calé nuhuata pifio rinacu quemacana ijlo,
ipechu capichafaca piya rica. Tupana i'imatari
Israelmi chu laquénami Egipto eruna liya
i'imacd. Ri'imataca necd naliya ejomi ne'iyajena
unca jema'alafio ra'apiyd. Pacha ricapichata
ne'emaca. Mari que Tupana huajaca pu'uhuaré
la'ajefio. 6 Naqué caja Tupana hua'atéjena, je'echu
chu i'imacafio, pendjenami i'imacd. Tupana
a'arl ne'emacd ajopana huacara'ajefio penaje.
E'lyonaja uncd nahudtala ra'apiya i'imacana.
Rau nécho'o richiyd. Chapu la'ajefio ne'emacale,
Tupana ca'ari neca cahuacajo, calajeruni
huani chojé. Re ne'emajé jepo'oqueja hua'ajini
huani. Tupana huajdjica uncd ina'uquélaruna
huacajé ejena ne'emajica re. Ejéchami namajica
pifio Tupana huajdjica neca yajhué. Unca
huani ndcho'olajo richiya. Mari que Tupana
huajaca pu'uhuaré la'ajefio. 7 Naqué caja
jupimi iyama pajimila i'imacd. Apu pajimila
il iimari Sodoma. Apu pajimila ii i'imari
Gomorra. Rica pajimila erunami chuna la'aquefio

namanaicho. Tupana hua'atéjena, je'echu
churuna, pendjenami la'ajica que caja nala'ajica
namanaicho. Nuju'uquena huani ne'emajica.

Achifiana, necd pajno'oiid panacuhudcaca,
nala'acaloje namanaicho pajhua'atéchaca penaje.
Naqué caja nafiujure a'acuhuana inaana ca'ajica
pupuchi pajhua‘atéchaca. Chuhua namaca
quera'atani uncd yacdlare yajhué. Mari caje

au piyuque ina'uqué hue'epifio meque Tupana
huajajica namanaicho la'ajefio.

8 Ileruna ina'uqué pajlacachina numacdrena
nacu, amafio que'iyapé natapu que. Natapu
namaca que nala'aca chapu nanapona rinacojé.
Uncd huani nahuatala Tupana nahuacara'ajeri
penaje.  Pu'uhuaré caja napura'acO Tupana
hua'atéjena, je'echu chu i'imacafio, nacu. 9 Tupana
hua'atéjena, je'echu chu i'imacafio, huacdra'ajeri ii
Miguel. Ricd aca'acaro Jifid Chi'indricana hua'até
i'imacd. Moisesmi chu tami jimaje naca'dcaco
pajhua’atéchaca. Tupana hua'atéjena huacara'ajeri
huo la'ar6 Jifida Chi'indricana aca'acana ja'api.
Rau rima rijlé: “Tupana aca'ajeri pica richona”
que. 10 Eya ileruna achifiana numacare nacu,
uncd nahud la'ald6 pu'uhuaré purdca'aloji
piya. Pu'uhuaré napura'o nacaje nacu, unca
nahue'epilare nacojé pala. Nacaje nala'acare
pu'uhuaré najluhua, rica au napichata neco,
camejérina pechu queja napechu i'imacale
najluhua.

11 iMeque chapu huani ri'imajica najld,
nala'acale pu'uhuaré! Caimi chu la'aca
pu'uhuaré i'imaca que caja nala'aca. Rica nori
re'ehuemi chu i'imacd. Neca numacarena nacu,
majopeja ne'emaca pajlacaje puraca'aloji ja'apiya,
najiia'acaloje lifieru najluhua rau penaje. Mari que
caja Balaami chu la'acd i'imaca. Apu pifio i'imari
unca ina'uquélari. Rii i'imari Coré. Chapu ripechu
i'imacd nahuacdra'ajefio nacu i'imaca. Richona
Tupana capichdtari ricd. Naqué caja ileruna
achifana culaca naohud, chapunapechui'imacale

nahuacdra'ajefio nacd. 12 Majopeja napdfia'ataca
inacu, jahuacadcochu a'ajnehua ajflacana nacu.
Queyajupa jahuacaco pajhua'atéchaca. Unca na
ja'api calé nepha. Unca caja nahue'epila ajopana
ina'uqueé. Necoja calé nahue'epi. Nema ajopanajlo
ca]ru naca]e nacu, nala' acaloJe pala penaje. Eya
necé unca nala'ala pala naque ca]a Re juni
suhudca'ala, uncd juni ja'alo re'iyayd. Majopeja
carend ja'apataca ricd. Naqué que caja neca.
Mecharu paiji que caja neca. Paiji naquiyana
ihuf i'imari cajru. E'iyonaja unca richa patalo.
Que caja necd, uncale nala'ald pala. Inauqué
tamijimina queja caja necd. Uncd na nala'ala.
A'ahuand jero'ocdnami ra'apare hua'atdo queja
caja necd, uncale nala'ald pald. Mari que neca,
uncale napechui'imald pald la'acana nacu. 13Juni
ta'aqueni queja caja neca. Ta'aqueni aco'Otari
nacaje pu'uhuareni juni aquiya riquejare e'iyajé.
Naqué caja pu'uhuaré ileruna inauqué la'acare
amaco nanacojé. Thuijjina capichaco que caja
neca. Cala]erum huani chojé cupaquejamina
ne'emajica. Reja ne'emajé hua'ajini huani.

14 Adanmi chu i'imari pamineco huani i'imaca.
Pajluhua cuhuad'ata quele chami ina'uqué i'imaca
rapumi chojé. Ejéchami Enoc moto'ocd i'imaca.
Ricd quemari ilé cajena nacu méqueca Tupana
la'ajica necd pu'uhuaré nala'acare chona. Mari
que rimaca rinacu Tupana ja'apiya que: “Ihue'epi
mari: Huahuacara'ajeri huani huaicha iqui'iruna
huani rijhua'atéjena, je'echu churuna, hua'até.
15 Nemaje piyuque ina'uqué nacu méqueca
rica Tupanajlo, piyuque nacaje nala'acare mari

eja'ahud chu ne'emaca quetana. Namanaicho
la'ajefio nahuajaje. Pu'uhuaré huani nala'ajicare
pacha nahuajaje neca. Pu'uhuaré napura'aco
Tupana nacu pachd, nahuajaje caja ina'uqué,”
que rimaca rinacu i'imaca.

16 Ileruna achifiana, numacdrena nacu,
cayucujne'equena huani neca. Majopeja naca'aca
ajopana mana. Majopeja caja nala'aca neca unca
ina'uquélaruna que. Nala'a necé mahuo nacaje
nahuatacare nacojé. Nanacuhuaja calé napura'é
pald. Majopeja napura'aco ajopana ina'uqué jima
chojé pald, napechu i'imacaloje pald nanacu rau
penaje, nala'acaloje najlé nacaje rau penaje.

Jesucristo ja'apiya jema'ajefio la'aca piyd
pu'uhuaré yucuna mart:

17 Iqui'ija nuhuatacarena icd. Thue'epi méqueca
]esucristo huacara' acarena quemacé ijlo i'imaca.

—Eja'ahua iphdjica ee rena chojé caja penaje
piy4, ina'uqué naquiyana la'ajefio ne'echajno Tu-
pana, ra'apiya jema'ajefio, quele. Ripurdca'alo
lana'aquéjami hua'at6 nala'ajé caja ne'echajno.
Nahudataca que nala'ajica nacaje, uncad Tupana
huatalare caje. Mari que la'acana nacuja ne'emajé
—(ue nemaca nanacu i'imaca.

19 Tleruna inauqué apichdtafio ajopana pajlo-
caca. Napechu queja la'acafio necd. Unca Tupana
Pechui'imaldrena e'iya caja neca.

20 Icd iqui'ija nuhudtacarena, ijl6 numa: Richaje,
richaje que ipechu i'imacd caphi Jesucristo chojé,
ripurdca'alo chojé hua'até. Ipura'é caja Tupana
hua'até Ripechu huacara'aca ica que. 2! Tupana

huajhuena ica. I'ima fiaqueja ra'apiya. Jesucristo
hue'epiri huamu'uji. Naquele ra'ajé huajlé caj-
muchaji, hue'emacaloje matajnacorauje'echu chu
penaje. Thuata aohua rau, mari que ri'imacaloje
ijlo penaje. Rihuacajé huatacana nacuja i'imaje.

22 Re ca'ajnd ina'uqué mequetdnanoja napechu
i'imacd caphi Tupana chojé. Quéchami napechu
i'ima: “Unca quehuaca calé ca'ajna ricad.” Thue'epi
namu'uji. Ipura'é najhua'até, napechu i'imachi
pajluhuaja chuhud Tupana chojé. 23I'imata neca
ipurdaca'alo au ja, ne'ejnaca piya quera'atani chojé.
Naqué caja ihue'epijica ajopana ina'uqué mu'uji.
Thue'epi ico, ila'acd piyd pu'uhuaré najhua'até.
Ila'aniya huani nacaje unca Tupana huatalare caje
najhua'até.

Pala rimacd Tupana nact yucuna mart:

24 Re pajluhuaja Ind Chi'indricana. Tupana
rica. Capechuni huani rica. Jesucristo pala-
mane ri'imata hueca capichdacajo liya. Rihue'epi
rinacoj0 hua'acana, huala'acd piya pu'uhuaré,
huamanaicho hua'até. Rihue'epi caja huapechu
lamad'atacana, hue'emacaloje pald péchuruna rijlo
penaje. 25 Rila'ajé pu'uji huapechu hue'emajica
rijimaje huacajé. Palani huani ricd. Naquele
palaniina'uquejlo rica, napura'acoloje pald nacaje
rila’acare nacu penaje. Ajopana chaje huani rica.
Rihue'epi piyuqueja nacaje la'acana. Ajopana
chaje huani huacdara'ajeri caja rica. Caja queja
Tupana i'imacd jupimi; ricd chuhua caja rica
me'eteni; rica chuhuaja caja ri'imajica. Madreje
riyucuna tajnaro.

